
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
“আমি তার কি করব ?” “তোমার একটা শাড়ী দাও।” “আমার শাড়ী নেই। একটা ধুয়ে দিয়েছি, একটা পরে আছি। তোমার বৌদির মত আমার দশ গণ্ডা শাড়ী থাকে না।”
তারক ভদ্রতা করে বলতে গেল, “আমার একখানা কাপড়-” মনোজিনী বাধা দিয়ে বলল, “না, আপনার ধুতিটুিতি ও পাবে না। বাইব্দে থেকে এসেছেন, কত দরকার হবে আপনার।-ওই গামছাটা তুমি পরতে পারসীতু। মন্ত গামছা, লুঙ্গির মত পরতে পারবে, আর কিছু জুটবে না।”
পুষ্প এসেছিল। মুখ বাকিয়ে মাথা নেড়ে নেড়ে সে বলল, “আপনি বড় জ্বালান সীতুদা। কোথায় কোন বালিগঞ্জীর প্রেমে পড়বেন, এসে জ্বালাবেন আমাদের। অত অাদর দিতে পারব না। আমরা, স্পষ্ট বলে দিচ্ছি।”
মনোজিনী বলল, “চুপ কর পুষ্প । কত আদর তুই দিচ্ছিস একজনকে ছাড়া অন্যকে ৷”
পুষ্প প্ৰতিবাদ করল, দিচ্ছি না ? পরশু রাত এগারটা পৰ্যন্ত ঘূরিনি। শৈলেশের সঙ্গে ? বুঝিয়ে বুঝিয়ে হয়রাণ হয়ে শেষে আসল কথা ফাস করতে হল,-বীথির প্যাচড়া হয়েছে তাই কাছে ঘোঁসিতে দেয় না । আমি বলেছি শুনতে পেলে বীথি কেমন চটবে বলত ?”
পুষ্প চলে যাবার পর সীতানাথ হঠাৎ প্রশ্ন করল, “খাটে জায়গা নেই ? মনোজিনী খানিকক্ষণ চুপ করে রইল। এখাটে শুতে চাও ? আচ্ছা সুশীলকে বলছি তোমার জায়গায় শুতে।” যাবার জন্য পা বাড়িয়ে মনোজিনীর বোধহয় মনে হল প্ৰশ্ৰয়ের দিকে পাল্লা বুকছে। সে তাই মুখ ফিরিয়ে বলে গেল, “বালিশ পাবে না।”
সন্ধ্যা পৰ্যন্ত আত্মীয়ের বাড়ি ঘুমিয়েছে, তারকের চোখে অনেকক্ষণ আর ঘুম আসে না। জীবনে সে এমন নরম গাঁদিতে শোয় নি, তিন চার পরত। পুরু। তুলোর তোষককেই সে এতক্ষণ গদি বলে জেনে এসেছে। এটা তুলোর নয় নিশ্চয়।

